
 <<___>>  __________ 2017  թ. N___ Ն
 
ԳՆՄԱՆ ՊԱՅՄԱՆԱԳՐԵՐԸ ԼՈՒԾԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 30-Ի N 426-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 3-րդ մասերը և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 57-րդ կետը` Հայաստանի Հանրապետության կառավարությունը որոշում է՝
1. Թույլատրել Հայաստանի Հանրապետության Արարատի մարզպետին՝

1) Հայաստանի Հանրապետության քաղաքացիական օրենսգրքի 468-րդ հոդվածով սահմանված կարգով լուծել ՀՀ Արարատի մարզպետարանի և «Մեծ Հիմք» ԱԿ-ի միջև 2017 թվականի հունիսի 08-ին կնքված N ԱՄ-ԲԸՀԱՇՁԲ-17/01-1, ՀՀ Արարատի մարզպետարանի և «Գրիտիգ»  ՍՊԸ-ի  միջև 2017 թվականի մայիսի 12-ին կնքված N ԱՄ-ԲԸՀԾՁԲ-17/01-1,  ՀՀ Արարատի մարզպետարանի և «Բաղեշ» ՍՊԸ-ի  միջև 2017 հունիսի 20-ին կնքված N ԱՄ-ԲԸՀԾՁԲ-17/01-2 պայմանագրերը (այսուհետ՝ պայմանագրեր)՝ «Մեծ Հիմք» ԱԿ-ին, Գրիտիգ»  ՍՊԸ-ին և «Բաղեշ» ՍՊԸ-ին նախօրոք վճարելով կատարված աշխատանքի գումարը՝ ըստ կատարողականի, համապատասխանաբար՝ 2,291.0 հազ. դրամ, 25.0 հազ. դրամ և 18.0 հազ. դրամ:
2) պայմանագրերը լուծելու մասին համաձայնագրում նախատեսել դրույթ, ըստ որի՝ համաձայնագրի կնքման պահից Հայաստանի Հանրապետությունը «Մեծ Հիմք» ԱԿ-ի, Գրիտիգ»  ՍՊԸ-ի և  «Բաղեշ» ՍՊԸ-ի  նկատմամբ չունի պարտավորություններ: 
2. Հայաստանի Հանրապետության կառավարության 2017 թվականի մարտի 30-ի «Հայաստանի Հանրապետության 2017 թվականի պետական բյուջեից գումար հատկացնելու, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացումներ կատարելու մասին» N 426-Ն որոշման մեջ կատարել հետևյալ փոփոխությունները.
1) Որոշման 1-ին կետում 757,843.4 հազ. դրամ բառերը փոխարինել 722,607.7 հազ. դրամ բառերով:

2) Որոշման 1-ին կետի 1-ին ենթակետում 173,079.4 հազ. դրամ բառերը փոխարինել 137,843.7 հազ. դրամ բառերով:
3) Որոշման N 1 հավելվածում կատարել փոփոխություն՝ համաձայն N 1 հավելվածի:
3. Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին»  N 1313-Ն որոշման NN 11 և 12 հավելվածներում կատարել փոփոխություններ՝ համաձայն NN  2 և 3  հավելվածների:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
                                                              ՀԻՄՆԱՎՈՐՈՒՄ
1.Ընթացիկ իրավիճակը և իրավական ակտի ընդունման անհրաժեշտությունը 

ՀՀ կառավարության 30.03.2017թվականի թիվ 426-Ն որոշմամբ Արարատի մարզի առաջնահերթ լուծում պահանջող հիմնախնդիրների իրագործման ուղղությամբ իրականացվելիք  ծրագրերի շրջանակներում 47960.2հազ. դրամ գումար է հատկացվել Ավշար համայնքի մանկապարտեզի հիմնանորոգմանը և գնման ընթացակարգի արդյունքում կապալառու կազմակերպության հետ 08.06.2017թվականին կնքվել է <<ԱՄ-ԲԸՀԱՇՁԲ-17/01-1  ծածկագրով  պայմանագիր՝  36899280 դրամ արժեքով, որից կապալառու կամակերպության կողմից վճարման հաշիվ է ներկայացվել 2,291.0 հազ. դրամի: 

Տեխնիկական և հեղինակային հսկողության ծառայություններ մատուցող ընկերությունների հետ կնքվել է համապատասպանաբար՝ 12.05.2017թվականին <<ԱՄ-ԲԸՀԾՁԲ-17/01-1 ծածկագրով 390000 դրամ , /որից վճարման ենթակա է 25000 դրամ/ և 20.06.2017թվականին <<ԱՄ-ԲԸՀԾՁԲ-17/01-2 ծածկագրով 280470 դրամ արժեքներով , /որից վճարման ենթակա է 18000 դրամ/, պայմանագրեր: Ընդամենը՝ 37569750 դրամ   պայմանագրային գումարներից վճարման ենթակա է 2,334.0 հազ. դրամը:
Այսպիսով ընդամենը՝ 37569750,0  դրամ պայմանագրային գումարներից վճարման ենթակա է 2,334.0 հազ. դրամը: 
Նախագծային փաստաթղթերով նախատեսված  2-րդ հարկի անցքավոր սալերը, հեծանները և սյուները ապամոնտաժելու արդյունքում պարզ է դարձել, որ շենքի կոնստրուկտիվ  լուծուններում  կան  անհամապատասխանություններ Հայաստանի Հանրապետությունում  գործող  սեյսմակայունության շինարարական նորմերի պահանջների հետ, որի վերաբերյալ արտոնագրված կազմակերպության կողմից 06.09.2017 թվականին իրականացված հետազոտության արդյունքում տրվել է մասնագիտական եզրակացություն, որ մասնաշենքը հնարավոր չէ վերանորոգել, պետք է կառուցել նոր մասնաշենք:  

2. Առաջարկվող կարգավորման բնույթը

Տվյալ գնումը պայմանագրային կողմերից անկախ գործողությունների ազդեցությամբ է պայմանավորված, ուստի անհրաժեշտ է Հայաստանի Հանրապետության օրենսդրությամբ սահմանված կարգով տվյալ գնումը կատարելու համար հատկացված  ֆինանսական միջոցները նվազեցնել, լուծելով կողմերի միջև կնքված պայամանգիրը:
3.Ակնկալվող արդյունքը

Ծրագրով հատկացված ֆինասական միջոցների նպատակային և արդյունավետ օգտագործումը:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

